
THIRRJE PËR SHPREHJE INTERESI NGA BASHKITË 

NISMA P2P MES BASHKIVE 
 

 
1. Sfondi i përgjithshëm 

 
Përmes projektit “Forcimi i kapaciteteve të qeverisjes vendore dhe përmirësimi i qeverisjes 
mjedisore në Shqipëri – Faza II”, Prezenca e OSBE-së në Shqipëri mbështet forcimin e 
kapaciteteve të pushtetit vendor përmes zhvillimit të instrumenteve praktike, bashkëpunimit 
ndërinstitucional dhe shkëmbimit të përvojave. Procesi i decentralizimit administrativ dhe 
territorial në Shqipëri ka transferuar kompetenca të rëndësishme te bashkitë, përfshirë 
menaxhimin e burimeve natyrore, planifikimin vendor, zhvillimin lokal dhe mbrojtjen e 
mjedisit.  
 
Megjithatë, niveli i zbatimit mbetet i pabarabartë ndërmjet bashkive, për shkak të: 
 

• Kapaciteteve të ndryshme teknike dhe institucionale; 
• Mungesës së shkëmbimit sistematik të praktikave të mira; 
• Sfidave në përdorimin e të dhënave për planifikim dhe monitorim; 
• Nevojës për bashkërendim më të fortë ndërmjet institucioneve vendore. 

 
Në këtë kuadër, qasja e shkëmbimit të përvojave (Peer-to-Peer P2P) synon të krijojë një 
platformë të strukturuar shkëmbimi ndërmjet bashkive shqiptare, duke përzgjedhur dy 
bashki pilote, dhe një bashkie anëtare të rrjetit evropian CEMR (Këshilli i Bashkive dhe 
Rajoneve Evropiane), në përputhje me angazhimet e projektit. Integrimi i praktikës së një 
bashkie anëtare të CEMR-së do të: 
 

• Forcojë dimensionin evropian të reformës; 
• Krijojë model konkret për replikim në nivel vendor; 
• Mbështetë harmonizimin me standardet e BE-së; 
• Rritë besueshmërinë institucionale dhe motivimin për zbatim. 

 
Qasja P2P do të bazohet në parimin e të mësuarit horizontal, ku bashkitë mësojnë nga përvoja 
praktike e njëra-tjetrës, duke rritur pronësinë dhe qëndrueshmërinë e reformave. 
 

2. Procesi i përzgjedhjes 
 
Procesi i përzgjedhjes së bashkive do të lehtësohet nga Shoqata Kombëtare e Bashkive të 
Shqipërisë dhe Shoqata e të Zgjedhurve Vendorë, me mbështetjen teknike të Agjencisë për 
Mbështetjen e Vetëqeverisjes Vendore dhe Prezencës së OSBE-së në Shqipëri. 
 
Afati i fundit për aplikim: 31 mars 2026 

Përzgjedhja e bashkive do të bazohet në kriteret e mëposhtme: 
 

a. Vullneti dhe angazhimi institucional, i demonstruar përmes një shkrese zyrtare të 
nënshkruar nga Kryetari i Bashkisë dhe përcaktimit të një personi kontaktues teknik; 

b. Performanca institucionale e bashkisë, duke marrë në konsideratë rezultatet e raportit 
të performancës dhe përvojën në zbatimin e politikave ose projekteve në fushën e 
qeverisjes mjedisore, zhvillimit të qëndrueshëm, menaxhimit të mbetjeve dhe 
novacionit; 

c. Koherenca e temave të propozuara për bashkëpunim, ku bashkitë duhet të 
identifikojnë 2–3 fusha me përparësi për shkëmbim përvojash. 

 
3. Aplikimi 
 
Bashkitë mund të aplikojnë duke plotësuar formularin online në linkun: 
 
https://forms.gle/x6xHKDQTtqFq6KWE8  
 
Shkresa e shprehjes së interesit mund të: 

- dërgohet me email në adresën: Luena.Ikonomi@osce.org ose, 
- ngarkohet drejtpërdrejt përmes formularit online. 

